
	                      KANTON SARAJEVO

    Ministarstvo za obrazovanje, nauku i mlade

Ministry for Education, Science and Youth



Broj: 11-05-14-3239/13
Sarajevo: 23.11. 2013.godine
Na osnovu Uredbe o kriterijima za finansiranje programa i projekata neprofitnih organizacija i udruženja koja se finansiraju/sufinansiraju iz Budžeta Kantona Sarajevo („Službene novine Kantona Sarajevo“, broj 33/11 i 37/13) ministar za obrazovanje, nauku i mlade Kantona Sarajevo objavljuje

JAVNI POZIV

za prikupljanje zahtjeva udruženja i neprofitnih organizacija za dodjelu sredstava za finansiranje/sufinansiranje projekata za mlade iz Budžeta Kantona Sarajevo za 2013. godinu, sa pozicije Ministarstva za obrazovanje, nauku i mlade Kantona Sarajevo 

Predmet javnog poziva je prikupljanje zahtjeva udruženja i neprofitnih organizacija za dodjelu sredstava za finansiranje/sufinasiranje programa/projekata za mlade.

Pravo podnošenja zahtjeva imaju neprofitne organizacije i udruženja koja ispunjavaju opšte i posebne kriterije utvrđene Uredbom o kriterijima za finansiranje programa i projekata neprofitnih organizacija i udruženja koja se finansiraju/sufinansiraju iz Budžeta Kantona Sarajevo („Službene novine Kantona Sarajevo“, broj 33/11 i 37/13).

Opći kriteriji za dodjelu sredstava:

Neprofitne organizacije i udruženja koja apliciraju na Javni poziv obavezna su uz prijavu dostaviti sljedeće dokaze kojim potvrđuju da ispunjavaju opće kriterije za dodjelu sredstava:
a. popunjen prijavni obrazac za aplikaciju programa/projekta koji obavezno sadrži: naziv projekta/programa, opis problema/potreba, kratak opis projekta, cilj, ciljnu grupu, dinamički plan realizacije projekta, trajanje projekta, osoblje i budžet;

b. rješenje o registraciji udruženja na bilo kojem nivou vlasti u Bosni i Hercegovini ne stariju od šest mjeseci od dana objavljivanja Javnog poziv, izuzev udruženja i neprofitnih organizacija koja su registrovana na nivou Kantona Sarajevu za koja uvjerenje/potvrdu iz registra udruženja od Ministarstva pravde i uprave Kantona Sarajevo pribavlja po službenoj dužnosti Ministarstvo za obrazovanje, nauku i mlade Kantona Sarajevo; 
c. realizacija predloženog projekta mora biti od interesa za građane Kantona Sarajevo odnosno da doprinosi razvoju i afirmaciji Kantona Sarajevo i da se provodi na području Kantona Sarajevo;

d. projekat mora imati ekonomsku odnosno društvenu opravdanost;
e. program rada za 2013. godinu sa obrazloženjem;

f. finansijski plan za 2013. godinu;

g. izvještaj o urednom finansijskom poslovanju (bilans stanja, bilans uspjeha i narativni izvještaj za 2012. godinu);

h. finansijski izvještaj o utrošku sredstava za projekte/programe koji su odobreni u 2012. godini;
i. organiziranost i broj članova udurženja/neprofitne organizacije;

j. broj lica koja aktivno učestvuju u realizaciji projekta;

k. specifičnost potreba članova udruženja, odnosno populacije koju zastupa;

l. rezultati i uspjesi ostvareni na kantonalnom, federalnom, državnom ili međunarodnom nivou u proteklom periodu;

m. broj korisnika obuhvaćenih projektom.
Udruženja i neprofitne organizacije su obavezne uz prijavu na Javni poziv dostaviti i sljedeću dokumentaciju;

a. uvjerenje o poreskoj registraciji-identifikacioni broj;

b. uvjerenje o izmirenim poreskim obavezama;

c. uvjerenje o izmirenim porezima i doprinosima za zaposlenike (ukoliko ima zaposlenika);

d. bilans stanja i bilans uspjeha ovjereni od strane nadležne poreske uprave  za 2012. godinu;

Udruženje i neprofitna organizacija koja podnese prijavu na Javni poziv imaju obavezu, pored ostalih naprijed naznačenih dokaza, dostaviti i;

· ovjerenu izjavu da li su udruženju odnosno neprofitnoj organizaciji iz Budžeta Kantona Sarajevo bila odobrena sredstva u 2012. godini, kao i dokaz o uredno podnesenom izvještaju o utrošku dodijeljenih sredstava iz Budžeta Kantona Sarajevo,

· ovjerenu izjava da li su za projekat koji se kandidira/dostavlja već odobrena sredstva po osnovu aplikacije/prijave na konkurs/javni poziv objavljen od strane drugih ministarstava na bilo kojem nivou vlasti u BiH u 2013. godini.

Neprofitne organizacije i udruženja koja uz prijavu ne dostave finansijski izvještaj o utrošku  sredstava koja su im odobrena za realizaciju programa ili projekta za prethodnu godinu sredstvima iz Budžeta Kantona Sarajevo (neovisno o tome ko je nosilac budžetskih sredstava) ne mogu na osnovu ovog Javnog poziva ostvariti pravo na dodjelu sredstava. 

Ovjerena pisana izjava odnosno potvrda kojom se dokazuje ispunjenost propisanih općih kriterija, potpisuje lice ovlašteno za zastupanje i predstavljanje udruženja odnosno neprofitne organizacije u pravnom prometu.
Prijava na Javni poziv za finansiranje/sufinansiranje programa/projekata za mlade iz Budžeta Kantona Sarajevo za 2013. godinu, sa pozicije Ministarstva za obrazovanje, nauku i mlade Kantona Sarajevo, obavezno se podnosi u formi popunjenog prijavnog obrasca (Obrazac  UNO-13) koji se može preuzeti sa web stranice Ministarstva za obrazovanje, nauku i mlade Kantona Sarajevo.
Prijave koje ne budu podnesene u formi propisanog prijavnog obrasca smatrat će se neurednim i neće biti razmatrane.  

Tražena dokumentacija se uz popunjeni obrazac dostavlja u formi orginala ili ovjerene fotokopije. Ovjerena fotokopija tražene dokumentacije ne može biti starija od šest mjeseci od dana objave Javnog poziva.

Udruženje odnosno neprofitna organizacija koja nema zaposlenika i neizmirenih obaveza, dostavlja o tome kao dokaz pisanu izjavu lica ovlaštenog za zastupanje i predstavljanje udruženja/neprofitne organizacije u pravnom prometu. 
Posebni kriteriji za dodjelu sredstava:

Posebni kriteriji za dodjelu sredstava propisani su u članu 5. tač. b1. Uredbe o kriterijima za finansiranje programa i projekata neprofitnih organizacija i udruženja koja se finansiraju/sufinansiraju iz Budžeta Kantona Sarajevo („Službene novine Kantona Sarajevo“, broj 33/11 i 37/13).

Ukoliko je podnesena prijava blagovremena, potpuna i uredna, ispunjenost općih i posebnih kriterija za svaki podneseni projekat odnosno program cijeni Komisija koju imenuje ministar za obrazovanje, nauku i mlade Kantona Sarajevo. 

Pregled odnosno razmatranje pristiglih prijava na javni poziv i utvrđivanje preliminarne rang liste projekata/programa koji će se finansirati iz Budžeta Kantona Sarajevo za 2013. godinu, sa pozicije Ministarstva za obrazovanje, nauku i mlade Kantona Sarajevo na osnovu ovog javnog poziva, izvršit će Komisija koju imenuje ministar za obrazovanje, nauku i mlade Kantona Sarajevo.
Udruženja i neprofitne organizacije koje apliciraju na Javni poziv, a koja su registrovana u prethodnoj godini i nisu dobila sredstva za projekat nisu obavezna dostaviti Bilans stanja i bilans uspjeha  za prethodnu godinu i izvještaj o utrošku sredstava za projekte odobrene u prethodnoj godini.

Prijava na Javni poziv podnosi se u zatvorenoj koverti sa naznakom „NE OTVARAJ“
na adresu;

KANTON SARAJEVO

MINISTARSTVO ZA OBRAZOVANJE, NAUKU I MLADE

Prijava na Javni poziv za dodjelu sredstava  neprofitnim organizacijama i udruženjima namijenjenih za finansiranje/sufinansiranje projekata za mlade iz Budžeta Kantona Sarajevo za 2013. godinu, sa pozicije Ministarstva za obrazovanje, nauku imlade Kantona Sarajevo 

Ul. Reisa Džemaludina Čauševića br. 1

17 000 Sarajevo

sa naznakom podatka o podnosiocu zahtjeva na koverti (naziv i adresa podnosioca)

Rok za predaju prijava na Javni poziv je 15 dana od dana objave u dnevnom listu „Oslobođenje“ i na WEB stranici Ministarstva za obrazovanje, nauku i mlade Kantona Sarajevo.
Neblagovremene, nepotpune i neuredne prijave neće biti razmatrane.

Za sve dodatne informacije možete se obratiti kontakt osobi u Ministarstvu za obrazovanje, nauku  i mlade Kantona Sarajevo, Adisa Hota-Peljto, na br. tel. 033/562-186.

                                                                                                             Za  M I N I S T R A
                                                                                                       Čedomir Lukić dipl. ing. arh.  

